
15/2025
12 September 2025

Liewe GSDP-gemeenskap

Talente het ’n vervaldatum

Prediker herinner ons: “Ek het groot wysheid verwerf … en my hart het baie wysheid en kennis

gesien” (Pred. 1:16), en tog hoor ons oor en oor: alles is ’n gejaag na wind. Vandag lyk dit nie

anders nie. In skole lyk die sportbane al hoe meer professioneel, prysuitdelings al hoe

glansryker en groot geleenthede word geskep om die matriekafskeid se uitnodiging uit te deel.

Dit is nie verkeerd om te streef na afgerondheid nie, maar as dit die einddoel word, mis ons die

hart van wysheid.

Ware vorming jaag nie prestasie na nie; dit bou karakter. Talente blink op ’n dag en verbleik op

’n ander. Die vinnigste atleet hardloop nie vir altyd nie. Maar karakter—dit hou.

Karaktereienskappe soos nederigheid, verwondering en vreugde moet doelbewus ook by ons

skool ingeoefen word.

Nederigheid beteken om minder aan jouself en meer aan jou naaste te dink; om jou werk te

doen “soos vir die Here en nie vir mense nie” (Kol. 3:23). Ons wil kinders help om getrouheid na

te streef en nie applous nie.

Verwondering beteken om die “R” terug te sit waar dit hoort—van verwonding na

verwondering. Dit het vandag mode geword om te praat van verwonding. Verwondering het

verdwyn. Verwondering oor die Here se genade, verwondering oor die Here se Skepping,

verwondering oor sy troue sorg. Ons kyk vas in ons eie verwonding en verwonder ons nie meer

oor Christus se genesing nie. Kinders moet weer leer om stil te staan en verwonderd te wees

oor God se handewerk.

Vreugde is ’n karaktertrek wat geoefen kan word. Jesus leer ons om dankbaar te leef vir elke

dag se manna. Wees bly om die etenstafel, in die tuin, by die skool, in die kerk. Wees opreg

dankbaar vir wat jy ontvang. Gebruik dit wat die Here gee en geniet die gawes. “Hy het alles

mooi gemaak op sy tyd” (Pred. 3:11).

Wysheid is om te besef dat ons minder sal roem op talente en meer sal bou aan karakter. Want

wysheid lê nie in wat ek kan doen nie, maar in Wie ek dien: nederig, verwonderd en vreugdevol

in die koninkryk van ons Here.

                                                                                            Vriendelike groete

12/09: Gr.10 Toer vertrek 

12/09: LS Verkope: Gr.4

13/09: LS Mini-hokkie te Die Krans

13/09: HS Fietsry te HS Monument

13/09: Gauteng-Noord Jukskei-

keuring 

16/09: LS Mini-hokkie te Bersig

16/09: LS Sportfotodag

18/09: LS Hokkie te Bergsig 

19/09: Oupa-en-Oumadag

20/09: LS Mini-hokkie te LS

Stephanus Roos

25/09: HS Sagtebal vs Eduplex

0/16 te GSDP

26/09: LS Pa-en-seun-aand

26/09: Hokkie te Brits (0/9-0/13)

26/09: LS Verkope: Gr.6-veldskool

2026

29/09: HS Sosiale Gholfdag

Saskia Meijer



Koste-implikasies vir GSDP

Die koste-implikasie vir ’n gekombineerde skool (Gr R tot 12) om by die IEB aan te sluit, kan wissel op
grond van:

·    Die aantal leerders per fase
·    Die vlak van deelname (volwaardige assesseringsdeelname of net matriek)
·    Ekstra dienste soos opleiding, toetsontwikkeling, en moderering

Fooie word vir die volgende gehef:

1. Jaarlikse registrasiefooie

Die skool betaal ’n vasgestelde jaarlikse skoolregistrasiefooi (veral vir eksamens en administrasie).

Die bedrag hang af van die grootte van die skool en aantal graad 12-leerders.
Vir ‘n skool soos GSDP beloop hierdie jaarlikse registrasie fooi tans ongeveer R10 000.
 
2. Matriekeksamenfooie (Graad 12)

Elke Graad 12-leerder betaal 'n eksamenfooi, afsonderlik van skoolgelde. Dit sluit eksamens, nasien,
moderering en sertifisering in. GSDP maak dit moontlik dat die IEB-eksamenfooi deur middel van vier
opsies vir u as ouer ingefaseer word. Sodra u kind in graad 8 kom ontvang u ‘n skrywe wat dit mooi
uiteensit.

Indien u kind akkommodasie moet ontvang sal ‘n eenmalige fooi hiervoor gehef word. Die fooi beloop
ongeveer R1500 vir ’n akkommodasie-aansoek by IEB.

 3. Assesseringstoegang vir ander grade

Die skool kan kies om Interne Assesseringondersteuning vir ander grade te gebruik (Graad R–11).
Hierdie dienste is opsioneel en word teen 'n ekstra koste aangebied.

Tans maak ons nie hiervan gebruik nie, indien ons dit wel sal doen, sal ouers addisioneel hiervoor
verantwoordelik wees.

4. Opleiding en ontwikkeling

IEB bied professionele ontwikkeling vir personeel, aanlyn of in persoon aan. Die skool kies self of hulle
hierdie dienste gebruik. Opleidingsfooie wissel tussen R500 – R1 500 per onderwyser per werkswinkel.
GSDP begroot jaarliks vir die opleidingsgeleenthede aangesien die leerders hierby baat.

Het jy geweet?



Belangrike herinnering oor die
parkeerterrein 

Ons is dankbaar dat die kerk se parkeerterrein
beskikbaar is sodat ouers hul kinders voor en na
skool kan op- en aflaai. Dankie ook aan oom
Joseph wat elke dag die verkeer so mooi help
reguleer sodat dit ordelik en veilig kan verloop. 

Ons wil egter almal vriendelik herinner om baie
stadig te ry wanneer julle die terrein binnegaan
of verlaat. Kinders is dikwels onvoorspelbaar en
kan sommer onverwags voor ’n voertuig
inhardloop.

Jou geduld en stadige spoed kan ’n lewe red.
Laat ons almal saamwerk om seker te maak dat
die parkeerterrein ’n veilige ruimte bly vir elke
kind en ouer.

Baie dankie vir julle samewerking.





’n Nuwe blaadjie vir Dirkieland! 

Ons speelarea kry binnekort ’n vars nuwe voorkoms. Na baie jare se diens gaan ons geliefde, maar byna 40
jaar oue witstinkhoutboom, ongelukkig verwyder moet word. Hy het begin om ons infrastruktuur te
beskadig, en saam met hom gaan ook die mooi houtdek wat nou ’n veiligheidsrisiko inhou, verwyder word. 

Almal weet hoe hartseer dit kan wees om ’n boom te verwyder, en ons het ook begrip daarvoor dat dit die
gemeenskap raak. Tog is ons ook baie opgewonde oor wat voorlê! Die speelruimte word opgeknap met ’n
moderne skadunet, duursame nagemaakte gras en die aanplant van ’n nuwe boom – ’n geskenk vir die
volgende generasie se kinders wat heerlik al lerende in ’n opgeknapte ruimte gaan speel. Ons vra geduld
terwyl die werk in die Oktobervakansie gedoen word, en sê sommer baie dankie vir almal se ondersteuning.
Ons weet die kinders gaan dit geniet om in hierdie veilige, mooi en splinternuwe speelarea te speel!

 

19 September: Oupa- en-Oumadag

16 Oktober: Kleuterkuieraand

20 November: Graad R-gradeplegtigheid





Wiskunde Olimpiade

Die volgende leerders het deelgeneem aan die 2de ronde olimpiade: Marike
Diedericks, Corli vd Linde, Marné van de Wetering, Roelof Burger, Henro vd
Linde, Wian Boersema, Wilhelm Goodey, LJ Kotze. 

Marné het ook deurgedring na die 3de ronde olimpiade wat reeds geskryf
is. Sy is gekies vir die ASSA Suid-Afrikaanse Wiskunde Spankompetisie om
Gauteng-Noord te verteenwoordig die 13de September.



Fietsry-uitslae

Die fietsry-uitslae van die wedren by
Steyn City op 30 Augustus (volgens
ouderdomsgroep) is as volg: 

Cobus Hagg 5de plek (soos in foto)
Divan Pouwels 9de
Wian van der Veen 21ste
Marius Visser 49ste
LJ Kotze 40ste
Hendrik Albasini 39ste

Baie geluk met die pragtige uitslae.
Eerskomende naweek is daar weer 'n
wedren by die Monument. Baie sterkte
aan al ons fietsryers. 

Graad 10 Toer

Die graad 10-leerders het vandag (12 Sep) vertrek op hulle opvoedkundige toer na die
Drakensberge en Durban. Ons wens is dat hulle 'n baie geseënde en lekker toer saam sal
beleef. Drie van ons hoërskoolonderwysers asook ds. Martin Boersema vergesel die leerders.
Hulle keer weer DV 19 September terug huis toe.

